
ГРАФИКЊОИ РАСТРЇ ВА ВЕКТОРЇ 

Вазифањои виройишгарони графикї. Компютерњо дар ибтидои 

пайдойишашон ба истифодабарандагон имконияти сохтани объектњои 

графикиро пешнињод карда наметавонистанд. Он ваќт ба экран танњо 

аломатњо - њарфњо, раќамњо ва рамзњои махсусро баровардан мумкин 

буд. Вале аз њамон даврањо сар карда одамон кўшиш ба харљ медоданд, 

ки компютерро њамчун таљњизоти рассомї низ истифода баранд. 

Масалан, барномарезон бо ѐрии барномаи компютерї ва тавассути 

аломатњо расми Мона Лизаи рассоми машњури дунѐ Леонардо да 

Винчиро офарида буданд. Баъдтар одамон ба компютер кашидани 

тасвирњои одї - нуќта, хати рост ва давраро ѐд доданд. Мониторњо он 

ваќт танњо рангњои сиѐњу сафедро инъикос карда метавонистанду халос. 

Имрўз сохтани тасвирњо дар компютер ба воситаи барномањои 

махсусе ба роњ монда шудаанд, ки онњоро виройишгарони графикї 

меноманд. Виройишгари графикї муњити амалие мебошад, ки барои тањия 

ва тањрири тасвирњои графикї пешбинї шудааст. 

Графики растрї. Дар графики 

растрї (raster – панљара) тасвир бо ѐрии 

маљмўи нуќтањои ранга сохта мешавад. 

Тасвири компютерии графики растрї 

дар шакли матритсаи росткунља ифода 

карда мешавад. Дар буриши сатру 

сутунњои матритса катакњо њосил 

мешаванд, ки онњо аслан нуќтањои 

алоњидаи тасвир мебошанд. Сатру сутунњо ва катакњои матритса ба тўри 

нуќтањо монанд аст. Аз ин рў, ин гуна тўрро харитаи растрї ва љузъњои 

алоњидаи онро (нуќтањоро) пиксел мегўянд. Њар ќадар андозаи 

пикселњои харитаи растрї хурдтар бошанд, дар экрани компютер тасвир 

њамон ќадар сањењтар намойиш дода мешавад. Азбаски чашми инсон 

нуќтањои аз њад хурди экранро људо карда наметавонад, бинобар он вай 

харитаи растриро њамчун як тасвири яклухт ќабул менамояд. Агар 

њангоми миќѐсгирии тасвир андозаи он калон карда шавад, он гоњ аз 

нуќтањои алоњида иборат будани тасвирро баръало эњсос кардан мумкин 

аст.  

Харитаи растрї массиви сеченакаеро мемонад, ки бо ѐрии ду ченаки 

аввалаи он, мувофиќан, координатњои пикселњои тасвир дар њамворї ва 

ченаки сеюм - ранги пикселњо муайян карда мешаванд. Азбаски њангоми 

сохтани тасвир дар графики растрї формулањои математикї истифода 



намешаванд, бинобар он бояд имконияти њалкунандагї ва андозаи 

тасвир дода шаванд. 

Графики растрї имконият медињад, ки хусусиятњои асосии расм - 

равшанї, шаффофї ва амиќии ранг нигоњ дошта шавад. Бо ѐрии он 

тамоми навъи рангњои тасвирро, ки ба рангњои табиї хеле наздиканд, 

ифода кардан мумкин аст. Аз њамин сабаб њам тасвирњои растрї бо 

аксњои аслиашон бисѐр монанд мешаванд.  

Тасвирњои бо ѐрии сканер нусхабардоришуда ва фотокамераи 

раќамї аксбардоришуда низ тасвирњои растрї мебошанд. Ин гуна 

тасвирњоро пеш аз њама бо ѐрии барномањои графики растрї ва инчунин 

барномањои графики векторї, њангоми табдилдињии тасвирњои векторї 

ба растрї, њосил намудан мумкин аст. Дар ин гуна мавридњо форматњои 

гуногуни парвандањои графики растрї рўйи кор меоянд, ки њар 

кадомашон тарзи махсуси рамзгузории иттилооти графикиро истифода 

мебаранд.  

Дар љадвали поѐнї нишондињандањои асосии баъзе форматњои 

графикї, ки бештар мавриди истифода ќарор дода мешаванд, оварда 

шудааст.  

Формат 
Миќдори 

максималии 
бит/пиксел 

Миќдори 
максималии 

рангњо 

Андозаи 
максималии 

тасвир, пиксел 

BMP 24 16 777 216 65535 x 65535 

GIF 8 256 65535 x 65535 

JPEG 24 16 777 216 65535 x 65535 

PCX 24 16 777 216 65535 x 65535 

PNG 48 
281 474 976 

710 656 
2 147 483 647 x 2 

147 483 647 

TIFF 24 16 777 216 
њамагї 4 294 

967 295 

Аз форматњои овардашуда дар Интернет асосан дутоашон - GIF ва 

JPEG истифода бурда мешаванд.  

Формати GIF (graphics interchange format – формати мубодилаи 

графикї) яке аз форматњои маъмули графикї ба њисоб рафта, аз 

сахтафзорњои компютерї вобастагї надорад. Ин формат барои дар 

шакли фишурда (зич) нигоњ доштани тасвирњои растрї пешбинї 

шудааст. Дар як парвандаи он якчанд тасвирро нигоњ доштан мумкин 

аст. Аз ин рў, онро бештар барои сохтан ва нигањдории тасвирњои 

аниматсионї (маљмўи кадрњо) ва расмњое истифода мебаранд, ки 

заминаи онњо шаффоф аст. Формате GIF-ро рассомон барои дастї 



кашидани расмњо хеле зиѐд истифода мебаранд. Мањдудияти асосии 

формати GIF – ин миќдори нисбатан камтари рангњои (то 256-то) дар 

тасвир истифодашавандаи он мебошад. Ин миќдор ранг барои корбурди 

интернетї пурра басанда аст, вале барои иљрои корњои касбии 

полиграфї, албатта, кифоягї намекунад.  

Формати JPEG (joint photographic experts group – гурўњи муштараки 

экспертони акс) формати дигари машњури графикї ба њисоб рафта, 

њамчун усули самараноки нигањдории тобишњои баланди рангии тасвир 

истифода бурда мешавад. Дар ин формат барои ифода намудани 

тобишњои рангии тасвир зиѐда аз 16 миллион рангро истифода бурдан 

мумкин аст, ки ин миќдор ранг барои анљом додани сањењтарин амалњои 

тасвирсозї кифоягї мекунад. Дар формати JPEG алгоритми фишурдани 

тасвир бе талафдињии иттилоот истифода бурда мешавад. Аз ин рў, 

њангоми дар экран кушодани тасвир вай дар шакли аслиаш инъикос 

карда мешавад. Яъне дар он шакле, ки пеш аз фишурдан (сабткунї) 

ќарор дошт. Барои њамин њам аз формати JPEG бештар њангоми 

нигањдории аксњо ва тасвирњое истифода мебаранд, ки онњо тавассути 

рангњои гуногун сохта шудаанд. 

Графики векторї. Љузъњои асосии графики векторї объектњои 

геометрї мебошанд. Ба сифати объект шаклњои одии геометрї - 

примитивњо (росткунља, доира, эллипс, хат ва нуќта), фигурањои 

таркибии бо ѐрии ин примитивњо сохташуда ва ѓайра ќабул карда 

шудаанд.  

 
Яке аз объектњои муњими графики векторї сплайн мебошад. Сплайн 

- хати каљест, ки бо ѐрии он дигар фигурањои геометрї сохта мешаванд. 

Масалан, њуруфњои намуди TryeType ва PostScript мањз ба воситаи 

сплайнњо сохта шудаанд.  

Графики векторї нисбат ба дигар графикњо бартарињои зиѐде дорад. 

Бартарии асосии ин график дар он аст, ки тавассути он шакл, ранг ва 

мавќеъи объектњои таркибиро дар фазо бо ѐрии формулањои математикї 

ифода кардан мумкин аст. Дигар бартарии он дар сарфаи љой њангоми 

сабти тасвир дар диск эњсос карда мешавад. Ин вобаста ба он аст, ки дар 

диск на худи тасвир, балки маълумотњои формулавї оид ба тасвир нигоњ 

дошта мешавад. Дар ин навъ график шарњи тавсифњои рангї тамоман ба 

андозаи тасвир таъсир намерасонанд.  

Объектњои графики векториро бо осонї табдил, таѓйир ва интиќол 

додан мумкин аст, ки ин амалњо ба сифати тасвир ягон таъсир 



намерасонанд. Амалњои миќѐсгирї, тобдињї ва каљкунии объектњо ба 

воситаи ду ѐ се табдилдињињои одии векторї иљро карда мешаванд. 

Графики векторї фрагментњои графики растриро низ дарбар гирифта 

метавонад. 

Њамин тариќ, виройишгари графики векторї ба тарњкаше монанд 

аст, ки дар он тасвирњо ба воситаи љузъњои содаи пешакї 

тайѐркардашуда – примитивњои графикї сохта мешаванд. 

      

      

 

Раванди виройиш дар формати графики векторї аз илова намудани 

объектњои нави тайѐр ба тасвир ва таѓйирдињии андоза 

ва намуди зоњирии онњо иборат аст. Њангоми сохтани 

ягон объект, интихобњои онро, аз ќабили андоза, мавќеъи 

љойгиршавї ва кунљи тобдињиро барнома ба таври худкор 

муайян менамояд.  

 Саволњо:  
1. Виройишгари графикї чї гуна барнома аст ва чї вазифа дорад? 
2. Чанд намуди графики компютериро медонед? 
3. Графики растрї чї гуна график аст? Тасвирњо дар ин навъи график чї тавр 

сохта мешаванд? 
4. Харитаи растрї чист? 
5. Графики растрї аз дигар графикњо чї бартарї ва чї норасої дорад? 
6. Кадом форматњои нигањдории графикњоро медонед? 
7. Формате GIF чї гуна формат аст? Аз он кай истифода бурдан муфид 

мебошад? 
8. Формати JPEG аз формати GIF чї фарќ дорад? Кадом ваќт истифодаи он 

муфид њисобида мешавад? 
9. Чаро як навъи графикро графики векторї меноманд? 
10. Примитив чист? Примитивњо кай истифода мешаванд? 
11. Графики векторї нисбат ба графики растрї чї бартарињо дорад? 

 Супориш: 
1. Матни мавзўъро бодиќќат хонед ва доир ба графикњои растрию векторї дар 

дафтар наќли хаттї нависед. 

2. Аз имкониятњои расмкашии MS Word истифода бурда, хатњои рости гуногун, 

росткунљањо, мураббаъњо, давраю доирањо ва ситорачањо кашед. 

Бо ѐрии муаллими фан дар экран ягон тасвирро ба воситаи форматњои JPEG ва 
GIF кушоед ва њар фарќияте, ки ба чашматон мерасад ба якдигар гўед. 

 


